[image: image1.jpg]pal08Yy |038sAjlig A
AlisiaAiun uadQ 9yl




[image: image2.png]



a Welsh assest, a Welsh resource
ased Gymreig, adnodd Cymreig
Bwletin Newyddion Y Brifysgol Agored yng Nghymru
Rhifyn 4
Ebrill 2009 – I gael rhagor o wybodaeth am unrhyw un o'r straeon newyddion a'r digwyddiadau yn y bwletin hwn cysylltwch â Dewi Knight ar d.n.knight@open.ac.uk neu drwy ffonio 029 20 262 708
Mae’r Bwletin newyddion yng nghanllaw hygyrch i ddigwyddiadau i ddod a drefnir gan y Brifysgol neu sy'n gysylltiedig â hi, datblygiadau mewn AU rhan-amser yng Nghymru a newyddion am gyrsiau a staff yn y Brifysgol. 

Mae'r bwletin yn gipolwg ar weithgareddau a newyddion a allai fod o ddiddordeb i newyddiadurwyr, a'r rhai sydd yn y sectorau addysg, cyhoeddus, preifat a'r trydydd sector a myfyrwyr.

DIWRNOD GRADDIO: MAI 9FED Cynhelir seremoni raddio eleni ar y 9fed o Fai yn Neuadd Dewi Sant, Canol Caerdydd. Caiff Cyfarwyddwr Cyffredinol yr Ymddiriedaeth Genedlaethol, y Fonesig Fiona Reynolds, ei gwneud yn Ddoethur Anrhydeddus yn y Brifysgol, bydd Canghellor y Brifysgol Agored, yr Arglwydd Puttnam yn bresennol i longyfarch graddedigion a bydd graddedigion cyntaf BA mewn Gwaith Cymdeithasol (Cymru) y Brifysgol Agored yn cael eu graddau.

DARLITH Y BRIFYSGOL AGORED YNG NGŴYL Y GELLI: YR ATHRO RICHARD EVANS Pam gwnaeth Almaenwyr cyffredin barhau i ymladd i'r diwedd pan oeddent yn gwybod bod y rhyfel wedi'i golli? Mae'r Athro Brenhinol ar Hanes Fodern yng Nghaergrawnt ac awdur The Third Reich at War yn ystyried effeithiau'r rhyfel ar gymdeithas yr Almaen rhwng 1939 ac 1945, yn gofyn sut y gwnaeth pobl ymdopi ag ef, ac yn edrych ar ei effeithiau hirdymor. Darlith noddedig Prifysgol Agored yng Nghymru, 2.30pm, dydd Sadwrn 23ain Mai, Llwyfan y Guardian, y Gelli Gandryll. www.hayfestival.com/wales
Y BRIFYSGOL AGORED YN Y CYNULLIAD Bydd Jeff Cuthbert AC yn cynnal sesiwn friffio amser cinio yn y Cynulliad Cenedlaethol (Tŷ Hywel) ar yr 20fed o Fai. Bydd Cyfarwyddwr y Brifysgol Agored yng Nghymru yn bresennol ac mae'n gyfle i ACau, ymchwilwyr, gweision sifil ac unrhyw un arall sydd â diddordeb mewn dysgu mwy am y Brifysgol Agored yng Nghymru, addysg uwch ran amser a'r gwaith y mae'r brifysgol yn ei wneud i helpu i drechu'r dirwasgiad.

MYND YN DDIGIDOL GYDA'R PWYLLGOR MATERION CYMREIG Bydd y Brifysgol Agored yng Nghymru yn ymddangos gerbron Pwyllgor Dethol ar Faterion Cymreig Tŷ'r Cyffredin ar yr 11eg o Fai i roi tystiolaeth fel rhan o ymchwiliad y pwyllgor i Gynhwysiant Digidol yng Nghymru. Cynhelir y sesiwn ym Mhrifysgol Bangor. http://www.parliament.uk/parliamentary_committees/welsh_affairs_committee.cfm
MYNEDIAD I DDYSGU Ym mis Mehefin cofiwch am ymgyrch Mynediad i Ddysgu y Brifysgol Agored yng Nghymru, sy'n canolbwyntio ar gyfleoedd a chymorth i bobl anabl a gofalwyr. Cefnogir yr ymgyrch gan Anabledd Cymru. Mae rhagor o wybodaeth i ddilyn maes o law.

WYTHNOS ADDYSG OEDOLION Yn ogystal â gweithdai ar safleoedd Cadw, mae'r Brifysgol Agored yng Nghymru yn cyflwyno sesiynau rhagflas ar gyfer Cymraeg a Sbaeneg, Darwin a Hanes a gwybodaeth astudio ehangach am y Brifysgol Agored/Addysg Uwch mewn lleoliadau yng Nghaerdydd, Sir Benfro, Ynys Môn a llawer mwy. Bydd digwyddiadau Dysgu yn y Gwaith ledled y wlad hefyd. http://niace.rcthosting.com/en/campaigndetail.asp?Section=12&Ref=2445
DEUGAINMLWYDDIANT I nodi pen-blwydd y Brifysgol Agored yn 40ain, mae pecyn gwybodaeth ar gael I lawrlwytho o wefan y Brifysgol Agored yng Nghymru http://www3.open.ac.uk/near-you/wales/p10.asp mae yna hefyd mwy o wybodaeth ac adnoddau ar gael ar wefan cyfryngau’r Brifysgol www.open.ac.uk/media
ESBLYGIAD...AR GYFLYMDRA MALWEN A wyddoch chi diolch i falwen fach gyffredin y gallwch ddod o hyd iddi yn eich gardd, yn y parc neu o dan wrych, gallwch weld esblygiad yn eich iard gefn eich hun? Gallwch weld rhai o'r camau bach hynny drwy ymuno ag Evolution MegaLab. Mae'r prosiect yn rhedeg o fis Ebrill i fis Hydref 2009, ledled Ewrop, ac yn dibynnu ar aelodau'r cyhoedd yn hela am falwod eu hunain ac yn cyflwyno eu canfyddiadau i'r wefan yn www.evolutionmegalab.org
Ynghylch y Brifysgol Agored yng Nghymru:
· Mae wefan Re-launch y Brifysgol Agored yn galluogi pobl ar draws Cymru a’r DU i oresgyn y ddirwasgiad drwy ychwanegu at eu sgiliau.http://www.open.ac.uk/recession/
· Yn ôl canlyniadau diweddaraf Arolwg Myfyrwyr Cenedlaethol 2008, mae myfyrwyr y Brifysgol Agored, am y bedwaredd flwyddyn yn olynol, yn fwy bodlon ar ansawdd eu haddysg uwch na myfyrwyr mewn unrhyw brifysgol arall yng Nghymru.

· Y Brifysgol Agored yng Nghymru yw'r unig Sefydliad Addysg Uwch 'Cymru gyfan', ac mae'n cofrestru mwy na 6,000 o fyfyrwyr o bron bob cymuned ledled y wlad. Ariennir y Brifysgol bellach gan CCAUC (Cyngor Cyllido Addysg Uwch Cymru), ac mae wedi rhoi cyfle i bobl ledled y wlad astudio mewn prifysgol yn rhan-amser am 40 mlynedd.

